
Služba za odnose s javnošću

i informacioni sistem
Sarajevo, 18. januar, 2022. godine







Istinomjer

n/r novinar Faruk Durmišević
Predmet: Odgovor na upit, dostavlja se
Poštovana, na Vaš upit:
Poštovani, na Vaš upit:

Kontaktiram vas u ime portala Istinomjer koji, između ostalog, vrednuje izjave nosilaca javnih funkcija u smislu njihove dosljednosti, istinitosti i ispunjavanja obećanja koja daju u svojim javnim istupima.

S obzirom na to da tematiziramo problem parking mjesta u KS, s tim u vezi, interesuje nas sljedeće:
1. Da li Općina Stari Grad Sarajevo ima evidenciju o broju parking mjesta na području ove lokalne zajednice?
2. Ko upravlja parkinzima na području ove općine?
3. Koji su posljednji podaci o finansijskom uspjehu tokom 2021. godine?
4. Kako u Općini gledate na navedenu odluku i stopiranje spomenutog projekta?
5. Hoće li i na koji način biti prošireni parking kapaciteti na području općine Stari Grad Sarajevo?

Upućujemo sljedeće odgovore: 
1.  Općina Stari Grad Sarajevo je vlasnik podzemne garaže u ulici Avdage Šahinagića koja raspolaže sa 157 parking mjesta.

U skladu sa odredbama Zakona o privremenom korištenju javnih površina i Odluke o privremenom korištenju javnih površina, Općina Stari Grad Sarajevo izdaje u zakup javne površine/neizgrađeno građevinsko zemljište sa pravom raspolaganja Općine Stari Grad Sarajevo 1/1 u svrhu uspostave javnih parking prostora na lokacijama: Trg Austrije, Zelenih beretki ispred Doma oružanih snaga, u ulici Brodac, ulici Telali, Safvet-bega Bašagića, Sagrdžije, Kovači, Tekija čikma, itd, a gdje broj parking mjesta određuju zakupci u skladu sa rapoloživim prostornim mogućnostima. U skladu sa naprijed navedenim propisima Općine Stari Grad Sarajevo, gdje dozvoljavaju prostorne mogućnosti odobravaju se i pojedinačna parking mjesta građanima sa područja općine Stari Grad Sarajevo.
2. Općina Stari Grad upravlja parking prostorima kako je gore navedeno, dok uličnim parkinzima na području općine Stari Grad Sarajevo raspolaže resorno Ministarstvo saobraćaja KS.
3. Prema finansijskim podacima iz 2021. godine, ukupan prihod ostvaren izdavanjem parking mjesta u podzemnoj garaži u ulici Avdage Šahinagića iznosio je cca 420.000 KM.
4. Općina Stari Grad Sarajevo i općinski načelnik mr Ibrahim Hadžibajrić oduvijek su bili opredijeljeni za izgradnju podzemne garaže na Trgu oslobođenja-Alija Izetbegović i kao što smo u više navrata isticali, postojali su dogovori, pa i saglasnosti nadležnih organa za realizaciju tog projekta. Izgradnja podzemne garaže doprinijela bi rješavanju nedostatka parking prostora u Starom Gradu, pružila veće mogućnosti za posjetioce grada, ali i građane koji imaju problem sa parkingom u užoj jezgri. Garaža na ovakvoj lokaciji nesumnjivo bi ostvarivala profit, te bi se sredstva od naplate parking prostora mogla usmjeriti na brojne druge projekte značajne za građane. Ističemo, da pitanje uređenja trga iznad garaže i zelenih površina nikada nije bilo upitno i izgradnja podzemne garaže ne bi uskratila građanima ništa od toga. Štaviše, postojao je projekat prema kojem bi i dio ispred Doma oružanih snaga bio dijelom pretvoren u zelenu površnu sa fontanom.

Ipak, nije bilo razumijevanja za realizaciju ovog projekta i od njega se odustalo. U Općini Stari Grad smatramo da su građani uskraćeni za jedno kvalitetno rješenje i uređenje centralnog gradskog trga.
5. Jedina lokacija kojom Općina Stari Grad raspolaže za mogućnost proširenja parking kapaciteta bila je upravo Trg oslobođenja-Alija Izetbegović. Za sada ne postoji mogućnost za uspostavu novih javnih parking prostora.

